
Аңдатпа. Ауыл шаруашылығы кәсіпорындарында әлеуметтік жауапкершілікті қалыптастыру 
үдерісі, әлеуметтік әріптестердің мүдделері мен ерекшеліктері, Қазақстанның 
ауылшаруашылық кәсіпорындарында корпоративтік әлеуметтік жауапкершілік мәселелері 
қарастырылған. Корпоративтік әлеуметтік жауапкершіліктің екі санаты: міндетті әлеуметтік 
төлемдер және корпоративтік әлеуметтік жауапкершілік ерікті бағдарламасы талданған. 
Бизнес жүргізу ережелерін анықтайтын ірі корпорациялардың мінез-құлық қағидалары мен 
этикалық кодексі зерттелген. Дүниежүзілік банктің сарапшыларының пікірінше, 
корпоративтік әлеуметтік жауапкершілік институтын дамытудағы жеті қадаммен 
сипатталатын мемлекеттік араласу схемасы бар: негізгі бастамаларға кәсіпкерлік пен 
азаматтық қоғамның қатысуына қолдау көрсету, мемлекеттік қызмет бойынша кеңестер мен 
ақпараттарды ұсыну, қолайлы ортаны құру, есеп берудің нормативтік базасын жасау және 
бизнесті бағалау.  
  
Аннотация. Рассмотрены процесс формирования социальной ответственности в сельско-
хозяйственных предприятиях, интересы  и особенности социальных партнеров,  вопросы 
корпоративной социальной ответственности на сельскохозяйственных предприятиях Ка-
захстана. Проанализированы две   категории корпоративной социальной ответственности: 
обязательные социальные пособия и добровольная программа корпоративной социальной 
ответственности.  Изучены этический кодекс  и принципы поведения крупных корпораций, 

определяющие правила ведения бизнеса. По мнению экспертов Всемирного банка, суще-
ствует схема государственного вмешательства, которая может быть охарактеризована се-
мью шагами в развитии института корпоративной социальной ответственности: поддержка 
бизнеса и участие гражданского общества в ключевых инициативах, предоставление кон-
сультаций и информации государственной службой,  создание благоприятной среды, раз-
работка нормативной базы для отчетности и оценки бизнеса.  
 
Abstract. The process of social responsibility formation in agricultural enterprises, interests and 
characteristics of social partners, issues of corporate social responsibility at agricultural 
enterprises of Kazakhstan have been considered. Two categories of corporate social 
responsibility have been analyzed: mandatory social benefits and a voluntary program of 
corporate social responsibility. The ethical code and principles of behavior of large corporations 
that determine the rules of doing business have been explored. According to the World Bank 
experts, there is a scheme of State intervention that can be characterized by seven steps in the 
development of the institution of corporate social responsibility: supporting business and 
participation of civil society in key initiatives, providing advice and information by the civil 
service, creating favorable environment, developing a regulatory framework for reporting and 
business valuation. 
 
Түйінді сөздер: ауыл шаруашылығы кәсіпорындары, корпоративтік әлеуметтік 
жауапкершілік, әлеуметтік және іскер серіктестер, әлеуметтік бағдарланған мемлекет, 
агробизнес, нормативтік база. 
 
Ключевые слова: сельскохозяйственные предприятия, корпоративная социальная ответ-
ственность, социальные и бизнес-партнеры, социально ориентированное государство,          
агробизнес, нормативная база. 
 
Key words: agricultural enterprises, corporate social responsibility, social and business partners, 
socially oriented State, agribusiness, regulatory framework. 
 
 

Кіріспе. Қазақстанның агроөнеркәсіптік 
кешенін дамыту аграрлық саясаттың аса 
маңызды бағыты болып отыр. Агроөнер-
кәсіптік кешеннің негізгі міндеті – елімізді 
азық-түлікпен, ал өнеркәсіпті ауыл шару-
ашылығы шикізатымен қамтамасыз ету. 2013 
жылдан бастап Қазақстанда агроөнер-
кәсіптік кешенді дамытудың жаңа бағдар-
ламасы жасалып, аграрлық сала дамуының 
әлемдік деңгейлеріне жету және индустри-
ялы агроөндірісті қалыптастыру алдымызға 
қойылды. Ол бағдарлама бүгінгі таңда «Аг-
робизнес - 2020» бағдарламасы болып, 
өзінің қызметін бастауда. Ауыл шаруашы-
лығы секторын дамыту ондағы сапалы да 
білікті еңбек ресурстарын жетілдірумен тығыз 
байланысты. Ал олардың жеке қажеттіліктері 
кәсіпорынның табысты дамуына әсер етеді. 
Осыған орай ауыл шаруашылығының корпо-
ративтік әлеуметтік жауапкершілігін жетілдіру 
маңызды орын алады. 

Әлеуметтік саясатта үш жақты құбы-
лыс мемлекет - бизнес - азаматтық қоғам 
жасау үшін: Қазақстанда әлеуметтік және 
еңбек қатынастарының ең маңызды мәсе-
лелерін шешетін «Ұлттық үш жақты 
келісім» керек, ол мыналарды қамтуы 
керек: жаңа жұмыс орындарын құру, 

сыйақы, денсаулық және қауіпсіздік жүйесін 
жетілдіруді. 

Жалпы әлеуметтік жауапкершіліктің 
қалыптасу процесі қиын екенін ескере кету 
керек, өйткені әлеуметтік әріптестердің 
мүдделері бірдей емес. Әлеуметтік әріпте-
стердің әрбірінің ерекшелігі Қазақстанда 
бизнестің әлеуметтік жауапкершілігін қалы-
птастыру қосымша қиындықтар тудырады. 

Зерттеу материалдары мен әдістері. 
Мақалада пайдаланылған ақпараттар рес-
публикамызда сарапшылар жүргізген зерт-
теу нәтижелері болып табылады. КӘЖ 
принциптерін кеңінен енгізуде кедергілер 
ретінде зерттеудің бірнеше әдістері 
қарастырылды. Олар: сұрау, бақылау, ин-
тервью және анкета. КӘЖ-ді мемлекеттік 
реттеу деңгейінде кәсіпорындардың көзқа-
расы бойынша, түрлі деңгейлерде 
кедергілер бар [1]. 

Сонымен қатар корпоративтік әлеумет-
тік жауапкершілік отандық тәжірибеде әлі 
де толық зерттелмеген нысан болған-
дықтан, көптеген ақпараттар  жария ететін 
ұйымдардың  сайтынан алынды. Олардың 
ішінде ең ірісі: Еуропалық іскерлік этика 
ұйымы, бизнестің тұрақты дамуының 
кеңесі, этикалық корпорация, әлемдік биз-
нес академия, Біріккен Корольдігіндегі 

Іскерлік этика, Ноттингем университетінің 
(Ұлыбритания) Корпоративті әлеуметтік 
жауапкершілік жөніндегі халықаралық ор-
талығы, т.б. [2]. 

Бұл үрдіс, сондай-ақ бизнесті жүргі-
зудің қазақстандық практикасында да кө-
рініс таба бастады. Енді, көптеген компа-
ниялар, қайырымдылықпен айналысуға, 
әлеуметтік инвестицияларды тартуға, әлеу-
меттік есептерді жариялауға, шығармашы-
лық ұжымдар, конкурстар мен әлеуметтік 
жобаларға демеушілік ете бастады.  

Нәтижелері және оларды талқылау. 
Ол отандық бизнестің ұлттық экономика-
дағы рөлі өсіп жатқандығының белгісі. 
Әрине, кәсіпкерлік класс қоғам мен бизне-
стің әлеуметтік жауапкершілігін өзінің оң 
әсерін тигізеді және қоғамда корпоративтік 
азаматтығы моделін іске асырудың негізі 
ретінде қарастырылады. 

Әлеуметтік әріптестік тетігінің тиімді 
жұмыс істеуі оның субъектілерінің әрбірі 
әлеуметтік және еңбек қатынастарын жал-
пы реттеуіндегі өзінің әлеуметтік жауап-
кершілігінің үлесін түсінгенде ғана орын 
алады (1 сурет). Бұл тұрғыда әлеуметтік 
консенсусқа қол жеткізуге бағытталған 
олардың өзара экономикалық мүдделері 
негізінде әлеуметтік әріптестік жүйесіндегі 
әлеуметтік және еңбек қатынастарын ретт-
еу үшін серіктестермен, еңбек заңнамасын, 
қоғамның этикалық нормаларын, саналы 
қажеттілігі ретінде анықталуы мүмкін биз-
нестің әлеуметтік жауапкершілігін қалыпта-
стыруға болады. 

Ауыл шаруашылығында корпоративтік 
әлеуметтік жауапкершіліктің екі санатын 
бөліп көрсетуге болады: міндетті әлеумет-
тік төлемдер және ерікті корпоративтік 
әлеуметтік жауапкершілік бағдарламасы. 

 

 

1 cурет – Ауыл шаруашылығы кәсіпорындарында  
әлеуметтік жауапкершіліктің қалыптасуы 

 
Ірі компаниялармен Қазақстан Респуб-

ликасының Үкіметі арасында жасалған 
шарттарда әлеуметтік дамуға олардың ка-
питалдық шығындарының белгілі бір 
пайызын төлеуге міндеттеме бар деп 
көрсетілген. Әдетте, бұл қаражаттың 
қандай жерге жұмсалатынын анықтау үшін, 
тау-кен компаниясының өкілдері мен 
жергілікті биліктен тұратын үйлестіру кеңесі 
құрылады. Осы қаражаттың есебінен 
қаржыландырылатын жобалар түрлі негізгі 
іс-шаралар қолдау, сондай-ақ құрылыс 
және (мектептер, ауруханалар, медицина-

лық және мектеп жабдықтарын сатып алу, 
оның ішінде) әлеуметтік инфрақұрылымды 
қалпына келтіру құнын қамтиды. 

Сонымен қатар, ең ірі компаниялар 
ерікті корпоративтік әлеуметтік жауап-
кершілік бағдарламасын ұйымдастырады. 
Осы жағдайларда, компаниялар жобалар-
ды іске асыру бойынша бақылауда 
болғандықтан, олар ұзақ мерзімді және 
тұрақты нәтижелерге қол жеткізуге тыры-
сады, мысалы, шағын және орта бизнесті 
қолдай немесе әйелдерді қолдау бағдар-
ламаларын жүзеге асыра отырып.  

Сол немесе өзге дәрежеде міндетті 
және ерікті бастамалар компанияның негізгі 
қызметімен байланысты: басқалары тәуе-
кел-азайту шаралары ретінде пайдаланы-
лады немесе нақты бизнес мақсаттарына 
қол жеткізу үшін, ал кейбір жобалар, тек 
қана сыртқы әлеуметтік мәселелерді 
шешуге бағытталған. 

Қазақстан Республикасында корпора-
тивтік азаматтық енді дамып келе жатқан 
институт, білім, инновация және коммуни-
кация экономикасының маңызды құрамдас 
бөлігі және ақпараттық қоғам пайда болған 
жағдайында орын алуын жалғастыратын 
даму сипатында түбегейлі өзгерістер бо-
лып жатыр және бола береді. Бұл тез өз-
геріп жатқан ақпараттық қоғамда шын-
дығында жетістікке жету үшін, нарықтарға 
жоғары технологиялық тауарлар мен 
қызметтерді жеткізу ғана емес, сонымен 
қатар кең жалпы бағалау және оның 
мүдделі тараптармен сенімді қарым-
қатынас құру қажет. 

Кейбір компаниялар тұтынушылардың 
этикалық талаптарына белсенді жауап бе-
руге үйренді. Олар өндіріс және тұтыну 
жауапкершілігі кеңінен ортаға қатысты,  
дамыған елдерде қабылданған ұғымдарға 
сай өнімдер мен қызметтерді ұсынады.  

Ағымдағы бизнестің әлеуметтік жауап-
кершілігінің компоненті компания шең-
берінде «сау» қоршаған ортаны қорғау бо-
лып табылады және ең үздік қызметкер-
лерін шоғырландыру қабілеті, яғни еңбектің 
этикалық мотивациясын кәсіби орындау 
мен материалдық марапаттамалардың  
ажырағысыз бөлігі деп санайтын қызмет-
керлер. Бәрімізге белгілі, барлық ірі корпо-
рациялардың өзіндік  мінез-құлықтың эти-
калық кодексі бар. мінез-құлық кодекстері 
негізінде бизнестің мінез-құлық ережелерін 
анықтайтын жалпы этикалық принциптер 
бар [3]. Солардың ішіндегілері: 

– компанияның мүдделерін және оның 
акционерлеріне қамқорлық пен сенім 
қағидасы; 

– өз мүлкіне сыйластық қағидасы; 
– өз міндеттемелеріне қатысты се-

німділік қағидасы; 
– бизнес жүргізудегі ашықтық қағидасы; 
– корпоративтік қызмет саласындағы 

барлықтарының қадір-қасиетін құрметтеу 
принципі; 

– адал бәсекелестік пен кемсітушіліктің 
барлық нысандарынан бас тарту принципі; 

– компанияның әлеуметтік жауап-
кершіліктен хабардарлығы және оның да-
муына үлес қосқаны, құқыққа құрметпен, 

билік органдарымен ынтымақтастықта болу 
принципі; 

– қоғамдық мүддені қорғаушы ретінде 
мемлекеттің рөлін және юрисдикциясын 
мойындай отырып, мемлекеттің мұқтажы 
үшін корпоративтік мүдделер саласындағы, 
қаржыгерлер тараптардың өзара іс-қимыл 
принципі. 

Бұл жалпы принциптерді әмбебап кор-
поративтік мінез-құлық кодексін құрастыру 
кезінде  басшылыққа алынуы тиіс. 

Әлеуметтік есеп қоғамды тиімді бас-
қаруды ұйымдастыру үшін үлкен мүдделі та-
раптар мен қоғам арасындағы «кері байла-
нысты» қолдау үшін байланыс тетігі ретінде 
қарастырылады. Есептерде «миссиясының», 
компаниялар қоғамға жеткізгісі келетін 
қызметі мен әлеуметтік бастамалары прин-
циптері туралы оң ақпарат берілуі тиіс. 

Бұқаралық ақпараттық құралдарға сүй-
енсек, көптеген компаниялар корпоративті 
әлеуметтік жауапкершілік сферасындағы 
қызметін белсенді түрде жүзеге асыруда. 
Осы орайда ауыл шаруашылығы саласын-
да белсенді қызмет атқарып жүрген компа-
ниялар жыл сайын ауқымды сомада қара-
жат бөліп, қызметкерлері үшін де, қала 
тұрғындары үшін де әлеуметтік дамуына 
жағдай жасап, соның нәтижесінде құрылыс 
нарығында өз имиджін қалыптастырып 
отыр. Көріп отырғанымыздай, еңбекті 
қорғау мен денсаулық сақтауға, қызметкер-
лерді оқытуға, спортты дамытып, жас ма-
мандарды тартуға, мүмкіндігі шектеулі ба-
лаларға көмек беруге, қызметкерлерге 
сыйақы мен материалдық көмек үшін жыл 
сайын бөлінетін қаражат артып отыр. Бұл 
көрсеткіштердің артуын келесі диаграмма-
дан анық көруімізге болады (2 сурет). 

Қазақстанда көптеген компаниялар кор-
поративті әлеуметтік жауапкершілікті дамы-
тудың келесі кедергілеріне тап болып отыр: 

– кәсіпорындарда қаржының болмауы; 
– КӘЖ  туралы кәсіпорындардың және 

қоғамның хабардар болмауы; 
– кәсіпорын басшыларының КӘЖ-ді 

іске асырғысы келмеуі; 
– қоғамда, үкіметте, бизнес КӘЖ тура-

лы хабардарлықтың төмендігі; 
– заңнамалық деңгейде қолдаудың 

болмауы; 
– салықтық ынталандыру шаралары-

ның болмауы; 
– бөлінген қаражаттың пайдалану 

ашықтығы мен тиімділігінің болмауы; 
– өңірлерді дамыту жөніндегі ұзақ 

мерзімді жоспардың болмауы; 
– компаниялар, билік пен халық ара-

сындағы бастамалардың шашырыңқылығы; 

– КӘЖ мониторингі жөніндегі есеп-
тіліктің болмауы; 

– мемлекеттік органдардың бюрокра-
тиялығы; 

– сыбайлас жемқорлық; 
– бизнестің әлеуметтік жауапкершілікке 

формальды қарауы; 
– мемлекеттік органдардың құзыреті; 

– бизнес пен қоғамдастықтың өзара іс-
қимылының болмауы; 

– БАҚ КӘЖ туралы бизнеске тегін дәл 
ақпаратты қамтамасыз етпейді; 

– қоғамның енжарлығы; 
– бизнес пен азаматтық сектор ара-

сындағы сенімсіздік. 

 

 

2 сурет – Ауыл шаруашылығы кәсіпорындарында корпоративті  
әлеуметтік жауапкершілік көрсеткіштерін салыстыру 

 
Кәсіпорындарда корпоративті әлеумет-

тік жауапкершілікті қалыптастырудағы мем-
лекеттің ролін қарастырған жөн. Қазіргі 
таңда барлық дамыған мемлекеттерде 
әлеуметтік жауапкершілік жоғарғы мемле-
кеттік деңгейде қарастырылады. Сонымен 
бірге, үкіметтердің көп бөлігі корпоративті 
әлеуметтік жауапкершілік шеңберінде өз 
стратегиялары мен оларды жүзеге асыру-
дың қадамдарын жасап шығаруда. Ха-
лықаралық тәжірибе корпоративті әлеумет-
тік жауапкершілік институтын дамытуда 
мемлекеттің ролін бағалау қиын екенін 
көрсетті. Қазақстанда бұл бағыт енді дамып 
келе жатыр, сондықтан осы саладағы мем-
лекеттік реттеу процестерінің ең жақсы 
тәжірибелері еліміз үшін пайдалы болатын 
еді. Ең алдымен мемлекеттік реттеуде 
қалыптасқан тәжірибелерге байланысты 
корпоративті әлеуметтік жауапкершіліктің 
аталып өткендей әр түрлі модельдері бар 
[қараңыз 1].  

Мемлекет барлық қазақстандық компа-
ниялардың әлеуметтік жауапты болуына 
барлық жағдай жасау керек. Азаматтық сек-
тор бастамашылық жасап, жаңалықтар және 
жаңа ақпараттарға қызығып, біліп отыруы 

керек. Ал жұмыс берушілер корпоративті 
әлеуметтік жауапкершілікті кәсіпорынға 
енгізу бизнесті жүргізудің қағидаларымен 
өте тығыз байланысты екенін түсінуі керек.  

Мемлекет әлеуметтік мәселелерді 
шешуде белсенді араласуы үшін бизнесті 
ынталандыруы керек (бизнеске жағымды 
жағдайлар жасау, ағарту және ақпараттық 
шаралар жүргізу және т.б.). 

Бірінші кезекте елде корпоративті 
әлеуметтік жауапкершілікті дамыту үшін 
мотивацияны арттыру қажет, бұл ішкі де, 
сыртқы да әлеуметтік жауапкершілікке 
қатысты. Ол үшін республикадағы Салық 
және Еңбек кодексінің шарттарын жасау 
және өзгерту керек, КӘЖ принциптері ту-
ралы хабардарлықты арттыру қажет. Қа-
зіргі уақытта компаниялар халықтың әлеу-
меттiк осал топтарын қолдауға, қайы-
рымдылық іс-шараларды, қоршаған ортаны 
қорғау және басқа да сыртқы КӘЖ бағыт-
тарын ұйымдастырады, бірақ мемлекет та-
рапынан қандай да бір қолдау алмаған-
дықтан, сыртқы мотивация толықтай жоқ 
десе де болады.  

Еңбек қауіпсіздігін, әлеуметтік маңы-
зды жалақы қолдауды, қызметкерлердің 

қосымша медициналық және әлеуметтік 
сақтандыру және қиын жағдайларда 
қызметкерлерге көмек сияқты ішкі корпора-
тивтік жауапкершілікті дамыту саласындағы 
бизнесте мотивацияны арттыру маңызды. 

Мемлекет компанияның корпоративтік 
әлеуметтік жауапкершілігін дамытуды ма-
териалдық қана емес моральды түрде де 
ынталандыруы керек. Сонымен қатар ком-
панияның әлеуметтік жауапкершілігі сыр-
тқы әлемнен оны бөліп тұрмауы тиіс. Кор-
поративтік әлеуметтік жауапкершілік билік-
бизнес-қоғам триадасындағы қарым-қаты-
настың тиімділігі мен өміршеңдігінің  басты 
шарттарының бірі болып табылады [4]. 

Сонымен қатар, жасалған зерттеулер 
елде корпоративті әлеуметтік жауап-
кершілікті дамытуда компаниялар мемле-
кеттің белсенді ролін күтетінін айтты. Ре-
спонденттердің ойынша, Қазақстандағы 
корпоративті әлеуметтік жауапкершілікті 
дамытудың басты инициаторы мемлекеттің 
Үкіметі мен жергілікті билік болу керек деп 
санайды. Ал корпоративті әлеуметтік 
жауапкершілікті дамытуды ынталандыра-
тын факторлардың ішінде бірінші кезекте 
тұратыны – корпоративті әлеуметтік жауап-
кершілікті жүзеге асыратын компаниялар 
үшін салық салуда жеңілдіктер енгізу. Мем-
лекеттің басты ролі сөзсіз, КӘЖ-ді дамы-
туға жағдай жасайтын мемлекеттік саясат-
ты қалыптастыру мен жүзеге асыру болып 
табылады. Мұндай саясат, ең алдымен, 
КӘЖ саясатын жүргізу компанияны ынта-
ландыратындай және КӘЖ белсенді жүзеге 
асыратын компанияларды жария мадақтау 
механизмін жасайтын нормативті құқықтық 
базаның өзгерту шараларын қамту керек.  

КӘЖ-ді дамытудың басты мақсаты 
КӘЖ туралы хабардарлықты арттыру ғана 
емес, КӘЖ туралы түсініктің мағынасы мен 
қағидаларын қалыптастыру мен мемлекет-
тің болашақтағы әлеуметтік және экономи-
калық дамуына енгізу қажеттілігін түсіне-
тіндей болу керек.  

Ақпараттық-ағартушылық бағдарлама-
лары бизнес өкілдері, мемлекеттік қызмет-
шілер, үкіметтік емес ұйым өкілдері үшін оқу 
бағдарламаларын толықтыруы маңызды.  

Осындай әріптестіктің позитивті сәт-
терін бөліп көрсетуге болады: 

♦ бизнес пен мемлекет арасында диа-
логты жүргізу ережесі, бір-бірінің міндеттері 
мен  құқықтарын  құрметтеудің  құнды  
негізі қаланады; 

♦ нәтижесінде даму болады және ин-
ституционалды түрде кез келген демокра-
тиялық қоғамның маңызды феномены бо-
лып табылатын лоббизм рәсімделеді; 

♦ әлеуметтік бағдарламаларды табы-
сты және кең ауқымды жүзеге асыру арқы-
лы бизнес артық жарнамасыз заңдылыққа 
сүйене отырып беделін жақсартады, ал сол 
кезекте мемлекет өз абыройын көтереді, 
соның нәтижесінде жалпы жеке баста-
машылдыққа мемлекеттің қарым-қатынасы 
жақсы жағына қарай өзгереді; 

♦ мемлекет алдыңғы қатарлы тәжірибе, 
технология, сонымен қатар бизнестің 
мәдени құндылықтарын өзіне қабылдай 
отырып, тиімдірек жұмыс істей бастайды. 

Компания жұмыс істейтін жергілікті 
қоғамдастықтың әлеуметтік мәселелерін 
бизнестің шешуі бюджеттік қаражатты кор-
поративтіге ауыстыруға мүмкіндік береді, 
шектеулі бюджет жағдайында бұл факт 
оңтайлы болып табылады. Мұнымен қатар 
әлеуметтік қауырттылық азаяды. Жұмысқа 
орналасуда әлеуметтік жауапты компа-
нияға жағымды жағдай ұсыну жағдайды 
тұрақтандырады. Бұл тек КӘЖ-дің мемле-
кетке беретін кейбір артықшылықтары ғана. 
Ал бизнес-мемлекет-жұмысшы триадасы-
ның әріптестігін арттыру нәтижесінде мем-
лекет үшін корпоративті әлеуметтік жауап-
кершіліктен экономикалық жағынан да, 
әлеуметтік, халықты қорғау жағынан да 
тиімді шаралар жүзеге асырылады. Өз 
кезегінде жұмыс беруші де мемлекет тара-
пынан жеңілдіктер мен мадақтарға қол жет-
кізеді, жұмысшы әлеуметтік қорғалады. 
Сонда ғана бұл триада корпоративті 
әлеуметтік жауапкершілік саласында ең 
тиімді жұмыс істейтін схема болады. 

Экономикалық әріптестік және даму 
ұйымы ұйымға мүше мемлекеттердің 
үкіметтері корпоративті әлеуметтік жауап-
кершілік саласына ықпал ету бастамала-
рының көмегімен тәсілдерді зерттеді. 
Нәтижесінде әлеуметтік жауапкершілікке 
ықпал етудің мынадай сфералары анық-
талды: заңнамалық және реттеушілік ынта-
ландырулар, үкіметтік емес ұйымдардың 
салық салуы, құқықтық нормаларды сақтау 
мәселелері экспертизасына үлес қосу, ма-
териалдық емес капиталмен байланысты 
насихаттау және саяси іс әрекеттер. 

Әлемдік банктің мамандары КӘЖ ин-
ститутын дамытуда жеті қадаммен сипат-
тауға болатын мемлекеттің араласу схема-
сын ұсынып отыр. 

Бірінші қадам – КӘЖ-дің маңыздылығын 
үкіметтің мойындауы мен бизнесті соған 
сендіру, яғни мемлекет мемлекет пен бизне-
стің бәсекеге қабілеттілігін арттыруға ықпал 
ететін КӘЖ артықшылықтарын мойындауы 
керек және КӘЖ концепциясын енгізіп 
отырған компанияларға оң қарым-қаты-

настын сездіре отырып, өз көзқарасын біл-
діру керек. Бұдан бөлек мемлекет бұл проце-
сте бастамашы және лидер ретінде қатыса 
алады. Мұнымен бірге келесідей әр түрлі 
ақпараттық және қоғамдық шаралар мен 
кампаниялар қолданылуы мүмкін, мысалы: 

– КӘЖ саласындағы ағымдағы мемле-
кеттік бастамалар мен бағдарламаларды 
ақпараттық сүйемелдеу үшін жалпы ұлттық 
сайт жасау; 

– КӘЖ-ға қатысты мемлекеттік страте-
гияны жасауға көмектесу үшін дөңгелек үс-
телдер жүргізу, оған қатысуға іскерлік орта-
ның кең спекторының өкілдері шақырылады; 

– басқа компаниялар үшін үлгілі мысал 
бола алатын КӘЖ саласындағы компания-
лар жұмысына қолдау көрсету; 

– идея, көзқарас пен тәжірибе міндет-
терінің масштабын жақсырақ түсіну үшін 
бүкіл ел бойынша бизнес лидерлермен 
кездесу өткізу арқылы КӘЖ саласында ұлт-
тық мүдделер шеңберін анықтау. Бұл сала-
аралық және аймақаралық әріптестік үшін 
сенімді негіз жасауға көмектеседі. 

Екінші қадам – негізгі бастамаларда 
бизнес пен азаматтық қоғамның қатысуына 
қолдау жасау, бұл әріптестік, ортақ бизнес, 
КӘЖ бойынша ресурстар орталығы, жоба-
ларға қаржылық инвестициялар, топ мене-
джерлердің ұлттық желісін, әлеуметтік ин-
теграцияның дамуы бойынша коалиция 
сияқты әр түрлі форманы қабылдау алады. 
Шағын және орта бизнестің КӘЖ институ-
тын даму процесіне қосылуына көмектесу 
үшін мемлекет келесі қадамдарды қабыл-
дай алады: бизнеске әлеуметтік бағыттағы 
қызметке қатысудан түсетін пайданы арт-
тыру; әлеуметтік жауапты кәсіпорындарды 
көрсетіп тұратын белгі беру; осындай 
кәсіпорындарға ресурстарға қолжетімділікті 
кеңейту; инфрақұрылымды жақсарту; 
қызығушылықты арттыратын жаңа тәсіл-
дерді жасау және ұсыну. 

Үшінші қадам – мемлекеттік қызмет 
арқылы кеңес ұсыну және бизнеске қолдау 
жасау. Мұның басты идеясы – мемлекет 
бизнеске әлеуметтік және экологиялық 
бағыттағы шараларды қалай дамытуға бо-
латынына кеңес беріп, ресурстар ұсынып, 
ары қарай көмек көрсетуі керек. 

Төртінші қадам – жеке елдердің ере-
желер туралы ақпар мен халықаралық 
ережелер туралы мәліметтер жасау. Яғни 
тұрақты даму шеңберінде компания 
қызметін бағалауға болатын құжат форма-
тын дайындауды қамтиды. Мемлекет ерікті 
есептер үшін бағыттарды анықтауға, ком-
пания қызметін жүргізудің халықаралық 
бағалауына қатысады. Осылайша мемле-

кет барлық тараптарды келістіре отырып, 
оңтайлы шешім шығаруға көмектесіп, КӘЖ 
қағидаларын бизнесте жүргізуге көмекте-
седі.  

Бесінші қадам – КӘЖ-ге жағымды ор-
таны қалыптастыру. КӘЖ тәжірибесін да-
мыту үшін жағымды ынталандырулар жа-
сауда маңызды болып табылатын көптеген 
іс-әрекеттерге жатады және олардың көбісі 
жоғарыда аталып өтті. 

Алтыншы қадам – есептілік үшін нор-
мативті негізді дамыту және рейтинг беру. 
Есептілік стандарты мен рейтингтер компа-
нияға КӘЖ саласында сапалық және 
сандық баға алуына мүмкіндік береді, ішкі 
және саларалық салыстырмалы талдау 
жасауға мүмкіндік береді. Мұнымен олар 
жарысуды ынталандырады, яғни әлеумет-
тік жауапкершілік қызметін белсенді дамы-
тады.  

Жетінші қадам – бизнес, үкіметтік емес 
ұйымдар мен басқа да топтарға кеңес беру 
және коалиция жасауға көмектесу. 
Әріптестікті жасауға көмектесу – КӘЖ  
сферасында бизнесті белсенді ынталан-
дыру саласындағы мемлекет қызметінің 
маңызды бағытының бірі. Мысалы, Ұлы-
британия үкіметтік емес ұйымдар, коммер-
циялық ұйымдар, кәсіподақ пен үкіметтің 
саларалық серіктестігі – Ethical Trading 
Initiative (ETI) ұйымының негізін салушы-
серіктесі болып табылады. ETI мақсаты 
ретінде дамушы елдердегі өндірушілер, 
жеткізушілер мен жұмысшылар құқығына 
бизнеске максималды оң әсер ету тәсіл-
дерін жасауды қояды [қараңыз 4]. 

Тұжырымдар. Осылайша, КӘЖ сала-
сында мемлекеттік саясаттың қажеттілігі 
анық. КӘЖ институты бейресми және 
еріктілік жағдайында ғана тиімді жұмыс 
істейтінін есте сақтау маңызды. «Міндетті» 
әлеуметтік жауапкершілік пен әлеуметтік 
есептілікті жүргізу бұл құбылыстың мәніне 
қайшы келеді. Егер бұл сала мемлекетпен 
реттелетін болса, билікте компанияларға 
қысым көрсетудің тағы бір құралы пайда 
болады. Конструктивті диалогты тараптар-
дың вертикалды жағдайында жүргізу 
мүмкін емес екені айдан анық. Мұндай 
жағдайда КӘЖ артықшылықтары жоққа 
шығады. Сол уақытта, мемлекет КӘЖ-ді 
қазақстандық әскерлік тәжірибеге енгізу 
процесін белсенді қолдауы және әр түрлі 
мадақтау шараларын енгізуі керек. Бұдан 
бөлек, мемлекеттің әлеуметтік қызметтер 
сапасын арттыру мақсатында КӘЖ функ-
цияларын ішінара орындау үшін мемлекет-
тік қаржыландыру арқылы  коммерциялық 
емес ұйымдарға артуы мүмкін [5].  

Әлеуметтік мәселелерді шешу аясын-
дағы мемлекеттік басымдықтар түсінігі он-
сыз да әлеуметтік сфераны қолдауға 
едәуір қаражатты бөліп отырған компания-
лар тарапынан қаржыландыруға мүмкіндік 
береді. Осылайша, билік, бизнес пен ком-
мерциялық емес ұйымдар ресурсының кон-
солидациясына қол жеткізуге болады, бұл 
әлеуметтік және экологиялық мәселелерді 
шешуге, ал бұл процеске қатысушыларға 
экономикалық мақсаттарына ең жақсы 
жолмен қол жеткізуге мүмкіндік береді [6]. 

